
BOSNA I HERCEGOVINA
FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: K-21/05

Novi Travnik, 23.03.2006. godine

U IME FEDERACIJE BOSNE I HERCEGOVINE!
Kantonalni sud u Novom Travniku u vijeću sastavljenom od sudaca Darmina Avdić kao predsjednika vijeća, suca Slavka Marić kao člana vijeća, te sudija porotnika Borislava Kovačević, Fehima Kobilić i Joze Grabovac, kao članova vijeća uz sudjelovanje Mironije Jozak kao zapisničara, u krivičnom predmetu protiv optuženog Tokalić Pere zbog krivičnog djela zloupotrebe službenog položaja ili ovlaštenja iz člana 358. stav 1. ranijeg KZ F BiH i krivičnog djela davanja mita iz člana 363. stav 1. ranijeg KZ F BiH, optuženog po optužnici Općinskog javnog tužilaštva Travnik broj Kt-476/00 od 05.02.2002. godine, a koju optužnicu je preuzelo i izmijenilo u pravnoj kvalifikaciji  Kantonalno tužilaštvo Travnik koja se vodi pod brojem Kt-905/04 od 20.03.2006. godine, tako da optuženog optužuje za krivična djela zloupotrebe položaja ili ovlasti iz člana 358. stav 3. u vezi sa stavom 1. KZ F BiH u sticaju sa kaznenim djelom prijevare iz člana 282. stav 2. u vezi sa stavom 1. KZ FbiH,  krivično djelo skidanje ili povreda službenog pečata ili znaka iz člana 341. stav 1. KZ F BiH i krivično djelo davanja mita iz člana 363. stav 1. KZ F BiH, na glavnom, javnom i usmenom pretresu održanog dana 22.03.2006. godine  u prisustvu optuženog, njegovog branioca Duvnjak Mesuda advokata iz Bugojna i zamjenika kantonalnog tužioca Pere Barbić, a  dana 23.03.2006. godine u prisustvu optuženog javno objavio slijedeću:
P R E S U D U

Optuženi: 
Tokalić Pero sin Šimuna i majke Franke rođene Malić, rođen 08.07.1964. godine u Vukovićima, općina Skender Vakuf, nastanjen u Novom Travniku, ul. Ratanjska 23/a, pismen, završio srednju građevinsku školu, vlasnik  PP „Ratanjska“ d.o.o. Novi Travnik, oženjen, otac troje mldb. Djece, Hrvat, državljanin BiH, do sada osuđivan presudom Osnovnog suda Travnik broj K-4/95 od 12.03.1996. godine zbog krivičnog djela iz člana 209. KZ F BiH „samovlašće“ na novčanu kaznu u iznosu od 1.000,00 kuna, 
Na osnovu člana 345. tačka 3. bivšeg ZKP 

OSLOBAĐA SE OD OPTUŽBE

Da je:

1. Kao vlasnik i odgovorno lice PP «Ratanjska» d.o.o. Novi Travnik sredinom svibnja 2000. godine iskoristio svoj službeni položaj ili ovlaštenje, tako što je nakon prihvačanja ponude Starčević Predraga vlasnika Firme «Stamakom» iz Prijedora da sa svojim kamionima i vozačima preveze iz Holandije od Firme «Kappers Foods Slauthanis BV» 40.000 kg smrznutih pilećih bataka Firmi «Pilatovac-Bajić» iz Šabca-SiCG preko teritorije BiH, te kada su kamioni-hladnjače vlasništvo Firme «Ratanjska» d.o.o. Novi Travnik reg.oznaka 029-E-039 (sa priključnim vozilom reg.oznaka 029-E-040) kojim je upravljao vozač Tomažin Franjo, a drugo vozilo hladnjača reg.oznaka 766-K-161 (sa priključnim vozilom reg.oznake 766-K-162) kojim je upravljao vozač Tomislav Zovko, sa robom dana 19.05.2000.godine ušli u BiH na Graničnom prijelazu Gradiška – RS a Špediterska firma «Komosar» iz Novog Grada izdala garanciju u vrijednosti od 94.000 KM u cilju osiguranja da će roba izaći iz BiH na Graničnom prijelazu Rača – SiCG, naredio svojim vozačima Franji Tomažinu i Tomislavu Zovko da kamione sa robom dovezu u Novi Travnik u krug njegovog preduzeća, pa kada su Franjo Tomažin, Tomislav Zovko dovezli vozila sa robom u krug Poduzeća «Ratanjska» d.o.o.  u mjestu Ratanjska Općina Novi Travnik, uputio ih je kućama i robu iz hladnjača u ukupnoj količini od 40.000 kg pilećih bataka prodao nepoznatim kupcima, na koji način je sebi pribavio protupravnu imovinsku korist u ukupnoj vrijednosti pilećih bataka od 63.600,00 KM.
2. Dana 19.05.2000. godine, nakon što je naredio svojim vozačima Tomislavu Zovko i Franji Tomažinu da kamione sa robom dovezu u krug njegovog poduzeća u mjestu Ratanjska Općina Novi Travnik, poslao 8.000,00 DM po Izudinu Huseinagić da navedeni iznos novca dade dvojici službenika, za sada nepoznatog identiteta na Graničnom prijelazu Rača SiCG, koji su primivši novac zajedno sa Huseinagić Izudinom, Stjepanom Mijatović i Slobodanom Runjo napravili lažnu carinsku dokumentaciju – isprave JCI broj 4400 i 4401 – o izlasku kamiona sa robom iz BiH, ali je istog dana ova dokumentacija otkrivena od Centra javne bezbjednosti Bjeljina.

Čime da je počinio u sticaju krivična djela pod tačkom 1. izreke zloupotrebu položaja ili ovlasti iz člana 358. stav 3. u vezi stava 1. ranijeg KZ F BiH kao važećeg Zakona u vrijeme izvršenja djela, a pod tačkom 2. izreke krivično djelo davanja mita iz člana 363. stav 1. istog Zakona.

Pored toga prema optuženom:

Tokalić Peri, sa ostalim podacima kao naprijed 
Na osnovu člana 344. tačka 6. bivšeg ZKP 

ODBIJA SE OPTUŽBA

Da je:


Sredinom svibnja 2000-te godine u namjeri pribavljanja protivpravne imovinske koristi za sebe, nakon što su njegovi kamioni sa robom koju je prevozio za firmu «Pilatovac-Bajić» iz Šabca SiCG dana 19.05.2000. godine ušli u BiH na Graničnom prijelazu Gradiška – RS, a Mijatović Stjepan u ime Špediterske firme «Komosar» iz Novog Grada, na zahtjev Runjo Slobodana koji je po predhodnom dogovoru angažirao optuženi u uvjerenju da će roba izaći iz BiH izdala garanciju u vrijednosti od 94.000,00 KM u cilju osiguranja da će roba izaći iz BiH na Graničnom prijelazu Rača – SiCG, pa kada su Franjo Tomažin i Tomislav Zovko dovezli vozila sa robom u krug Poduzeća «Ratanjska» d.o.o. u mjestu Ratanjska Općina Novi Travnik, sa hladnjača skinuo plombe koje su radi osiguranja robe postavljene na Graničnom prijelazu Gradiška oštetio Poduzeće «Komosar» Novi Grad za vrijednost garancije od 94.000,00 KM zbog toga što je spriječio izlazak robe iz BiH.
Čime da je u sticaju počinio krivična djela prijevare iz člana 282. stav 2. u vezi sa stavom 1. istog člana i krivično djelo skidanja ili povrede službenog pečata ili znaka iz člana 341. stav 1. ranijeg KZ F BiH kao važećeg Zakona u vrijeme izvršenja djela.

Na osnovu člana 101. stav 3. bivšeg ZKP oštećeno Poduzeće «Komosar» Novi Grad sa svojim imovinsko-pravnim zahtjevom u cijelosti se upućuje na parnični postupak.

Na osnovu člana 92.stav 1. bivšeg ZKP troškovi krivičnog postupka iz člana 88. stav 2. tačka 1-5. istog Zakona, kao i nužni izdaci okrivljenog, nužni izdaci i nagrada branioca padaju na teret sredstava suda.

